
ОХУ-ын Боловсрол
ЕКАТЕРИНА ТЕРЕХОВА
Англи Орос хэлний багш. Москвагийн Ministry of English сургуулийн захирал.
 Зохиогч ба сургагч багш.
Англи хэл сурах нь - анх харахад хүнд мэт санагдаж болох боловч тийм ч хэцүү биш бөгөөд  боломжгүй ажил биш юм. Хүссэн амжилтандаа хүрэхийн тулд, ажлаа зөв зохион байгуулах, нийтлэг алдаа гаргахаас зайлсхийхийг  хичээх хэрэгтэй. Энэхүү өгүүлэлдээ  бид  хамгийн хичээнгүй хүмүүс ч  сайн үр дүнд хүрч чадахгүй байгаа шалтгаануудыг авч үзэх болно.
Хэт өндөр хүлээлт
Харамсалтай нь, бид бүхэнд маш утгагүй зар сурталчилгаа сөрөг нөлөө үзүүлдэг байна. Танай хотод хэдхэн долоо хоногт  таны түвшинг сайжруулахыг амласан шинэ " гадаад хэлний супер сургууль"  нээгдсэн байна уу? Ийм сайхан худал хуурмагт итгэх хэрэггүй: богино хугацаанд, та англи,  герман аль эсвэл хятад хэлийг сурч чадахгүй. Мэдлэгээ  зохистой түвшинд хүргэхэд та наад зах нь 1 жил эрчимтэй хичээлэх хэрэгтэй.
Буруу зорилго тавих
Та моод дагах буюу "англи хэлгүй бол болохгүй" гэсэн л учир шалтгаанаар сурч байгаа бол энэ нь танд хүчтэй сайн сэдэл болж чадахгүй. Хэл сурах жинхэнэ зорилго нь - шинэ, илүү ирээдүйтэй ажилд орох, мэргэжилээ бүрэн өөрчлөх, нэр хүндтэй боловсролын байгууллагад орох (тухайлбал, гадаадад гэх мэт), аялал жуулчлалаар явах зэрэг юм. Танд шинэ мэдлэг ямар ашиг тус авчрахыг тодорхой мэдэх ёстой.
Дүрмэнд  анхаарлаа хандуулах
Хамгийн түгээмэл аюултай алдаа. Судалгаанаас үзэхэд зөвхөн дүрэм хэтэрхий эрчимтэй судлах нь ярих чадварт сөргөөр нөлөөлдөг гэдэгийг харуулж байна. Яагаад тэр вэ? Англи хэлний дүрэм  нь логик ойлголт талаасаа ярвигтай ба бодит цаг хугацаанд  ойлгоход хэцүү байж болох юм.Өөрийнхөө санааг илэрхийлэхэд сурсан хэдэн зуун дүрмээ санах хангалттай цаг хугацаа байхгүй гэдгийг ойлгох хэрэгтэй. Та англи хэлний дүрмийг эзэмшихдээ ухамсарт болон зөн совингийн түвшинд эзэмших нь чухал гэдгийг санах нь зүйтэй юм. Хамгийн сайн арга бол – гадаад хүнтэй идэвхтэй харилцаж, зөв англи хэлний яриа сонсох явдал юм.
Англи хэлийг зөвхөн албан ёсны ном сурах бичгээр сурах
Та олон улсын чанартай хүндхэн шалгалт өгөхөөр шийдсэн тохиолдолд л энэ арга нь үндэслэлтэй байна. Хэрэв та  зүгээр л өөрийн мэдлэгээ сайжруулах хэрэгтэй бол, бусад аргын талаар мартаж болохгүй. Унаган англи хэлтэй хүмүүс таны томоохон сурах бичгээс олж цээжилсэн ухаалаг үг хэллэгийг бараг хэрэглэдэггүй. Хэрэв та амжилтанд хүрэхийг хүсч байгаа бол, хэлц, хэлц үйл үгнүүд, тэр ч байтугай ярианы хэлний тухай мартаж болохгүй.

Хэлийг төгс эзэмших хэтэрхий хүчтэй хүсэл тэмүүлэл
Багш нар ч суралцагчид ч алдаа дээр их төвлөрч сэтгэл дундуур байдаг. Харамсалтай нь, хамгийн төгс зүйлд хүрэх гэж тэмүүлэхдээ та нар ч гэсэн төрөлх хэлтэй хүмүүс ч ярихдаа алдаа гаргадаг гэдгийг мартаж болохгүй. Харин сөрөг зүйл дээр төвлөрхийн оронд хэлний сургалтын үйл явцад анхаарлаа хандуулах хэрэгтэй. Таны зорилго бол өөрийн бодолоо илэрхийлж сурах бөгөөд ингэснээр эргэн тойронд байгаа хүмүүстээ өөрийгөө ойлгуулах явдал юм. Цаг хугацаа өнгөрөх тусам та өнгөрсөнд гаргасан алдаагаа давтахгуй байх болно.
Сургууль, багш нарт найдах
Англи хэл сурч байгаа ихэнх хүмүүс хэлний сургуулийн багш нар эсхүл хэлний дамжаанд ихээхэн найдаж хариуцлагыг тэдэнд тохохыг оролддог. Энэ нь маш буруу юм. Юуны өмнө, энэ нь та нараас өөрсдөөс чинь хамаарна. Сайн багш шаардлагатай туслалцааг л үзүүлдэг. Та өдөр тутам хичээллэж багш тань гэрийн даалгавар өгөөгүй байсан ч  даалгавраа хийх хэрэгтэй. Зөвхөн та л өөрөө өөртөө  сайн чармайх хэрэгтэйг итгүүлж чадна.
Дан үг цээжлэх
Дан ганц үг цээжилснээс бэлэн хэллэгүүдийг цээжлэхэд анхаарлаа хандуулах хэрэгтэй. Бага насны хүүхдүүд хэрхэн цээжилдэгтэй адил гэсэн үг. Та хүүхэд байхдаа « do-did-done » гэсэн үгнүүдийг ухамсартайгаар цээжлээгүй биз дээ? Яг тийм та үг хэллэгийг эсвэл өгүүлбэрийг шууд л цээжилдэг байсан байна. Үнэн хэрэгтээ бол энэ маш амархан. Шилдэг туслах - унших.
Судалсан материалаа хангалттай давтахгуй байх
Ямар ч хэлийг судлахад "бага боловч илүү сайн чанартай" гэсэн дүрмийг удирдлага болгох ёстой. Та өчигдөр сурсан өгүүлбэрээ сарын дараа санаж чадна гэж бодож байгаа бол энэ буруу юм. Ашиглагдаггүй, шаардлагагуй  мэдээлэлийг бидний тархи шидэж орхино. Хэрэв та тогтмол хугацаанд судалсан материалаа хэд хэдэн удаа давтах цаг завтай бол энэ нь маш их сайн байх болно. Жишээ нь, эхний давталтыг нэг өдрийн дараа, дараагийн давталтыг 3-4 өдрийн дараа, дараагийнхийг нэг долоо хоногийн дараа г.м. Энэ арга нь чухал мэдлэгийг бататгах ач холбогдолтой бөгөөд шаардлагатай үед урт хугацааны санах ойноос амархан тэднийг гаргаж  "авах" боломжтой.
Зохион байгуулалтгүй байх
Хичээлээ таслах, тодорхой сурах арга барил байхгүй, сургагч багш нараа тогтмол өөрчлөх– ийм маягаар англи хэлийг үр дүнтэй чанартай сурах боломжгүй. Нэгдүгээрт, та өөрийн цагаа зөв төлөвлөх хэрэгтэй. Та сурахаар шийдсэн л бол хичээлээ долоо хоногт наад зах нь 3-4 удаа орохоор зохицуулах хэрэгтэй.  Өдөр бүр бол илүү сайн. Өөрөөр хэлбэл, бодит ахиц дэвшилд хүрэхэд хүнд хэцүү байх болно. Хоёрдугаарт, хичээлийн эхлэх болон дуусах цагийг тодорхой бичсэн хуваарь гаргаж мөрдөх. Богино хугацаанд хүрэхийг хүсч байгаа зорилгоо тэмдэглэ. Гаргасан төлөвлөгөөгөө мөрдөж хичээлээ таслахгүй байхыг хичээх хэрэгтэй.
Дуудлагаа анхаарахгүй байх
Англи, орос хэлний дуудлага өөр өөр болохыг хүн бүр их олон удаа сонссон байх. Та дүрэм сайн мэдэж, үгийн сан сайн эзэмшиж, тэр ч байтугай практикт энэ мэдлэгээ хэрэглэх чадвартай байж  гэхдээ ... аймшигтай аялгатай ярьдаг. Энэ үзэгдлийн шалтгаан нь янз янз байж болно: чадваргүй багш сонгосон, дуудлагаа сайжруулах тал дээр хангалттай цаг хуваарилаагүй, аудио хичээлийг үл ойшоосон, англи хэл дээр амьд харилцаа холбоо байхгүй ... . Гол асуудал нь яваандаа дуудлага сайжруулах нь улам хэцүү болдогт байгаа юм.
Англи хэл дээр унших хүсэлгүй байх
Тийм ээ, гадаадын сонин, сэтгүүл, ном унших нь нэлээд хэцүү даалгавар. Харин бичсэн үг бүрийг шууд утгаар нь ойлгох ямар ч шаардлагагүй юм. Эхийн ерөнхий утгыг ойлгож, үгийн утгыг хам сэдэвээс тодорхойлж сурах нь  чухал. Тогтмол унших та нь зөвхөн өөрийн үгийг нөөцөө нэмэгдүүлээд зогсохгүй бас өөрийн яриаг цэгцтэй болгоход тустай. Тэр ч байтугай өөрөө мэдэлгүй, та англи хэлний хэдэн арван дүрмийг сурсан байх болно. Хямд (эсвэл бүр үнэгүй) сонголтоос татгалзах хэрэггүй.
Бусад түгээмэл алдаа
Үйл үгийн цагийг зөв хэрэглэхэд тулгардаг асуудлууд. Энэ нь тухайн нөхцөл байдалд зөвхөн үйл үгийн цагийг буруу хэрэглэх биш  туслах үйл үгнүүдийг  буруу ашиглах явдал юм.
Тэмдэг нэрийг дайвар үгтэй андуурах, эсвэл эсрэгээр нь. That book is good гэсэн өгүүлбэрт шинэ суралцагч well гэдэг дайвар үг хэрэглээд She reads well гэсэн өгүүлбэрт good гэдэг тэмдэг нэр ашиглах жишээтэй. Эдгээр алдааг зөвхөн ийм жишээг маш сайн шалгасны үр дүнд тодорхой хугацааны дараа хийдэггүй болно. 
Англи хэлний угтварыг хэрэглэхэд үүсдэг төөрөгдөл . Дахин хэлэхэд, бүх хэлэнд угтвар үгийг ашиглах журамууд ялгаатай байдаг. Англи хэлний in угтвар үг нь хаалттай орон зай, цаг хугацааг илэрхийлэхэд ашиглагддаг  байна (in the room, in the evening). At нь тодорхой цаг хугацаа, газрыг заахад хэрэглэгдэнэ (at school, at 8 p.m.). On угтвар нь долоо хоногийн өдөр эсвэл гадаргуу илэрхийлэхэд хэрэглэгддэг (on Monday, on the floor).
Өгүүлбэрт үгсийн дараалал буруу байх. Ийм алдааг шинээр суралцагчид л гаргадаг юм. Ямар ч тохиолдолд англи хэлэнд үйл үг орчуулахад байхгүй мэт боловч заавал хэрэглэгддэг (I am 20 years old).
Тиймээс англи хэлний оргилд хүрэхэд хүн бүр олон төрлийн алдаа гаргаж болно. Энд  буруу зүйл огт байхгүй: огт юу ч хийдэггүй хүн л алдаа гаргадаггүй.  Мэдээж хэрэг, энэ бэрхшээлүүдийг даван туулахад танд мэдрэмжтэй, туршлагатай багш тусалсан бол гайхалтай  байх болно. Өөрөө асуудлуудаа даван туулах боломжтой гэхдээ энэ үйл явц нь бага зэрэг илүү их цаг авч болно.
Орчуулсан АГХТ-ийн багш Н.Хишигдулам
